Fredi Breunig Glosse ,,Eustach & Gotthold* 08.09.26

Kleeborderf hodd Nerve gekost!

Es gidd doo in der Main-Post, neewe die iiblich Rétselseite, zwee Gewinnspiele, die
unterschiedlicher nedd gsei konnde. Ees im Herbst (,,Kombinieren und kassieren*), wo du
meistens scho nooch zwee Sekunde die Losung wéssd. A Mugge unn a Pilz iss a ,,Fliegenpilz*,
a Taube unn a Briefommschlooch a ,,Brieftaube‘ unn a Sonn unn a Blomme a ,,Sonnenblume*.
Gschenkt!

Unn dann, wie grood, a Ritsel mit Luftbilder vo Diirrfer (,,Rhon und Grabfeld aus der
Vogelperspektive®), woo du teilweis verzweifel konntst! Mit Junkerschhause, Kilianshof,
Geggenaa (die Gewichshéduser) odder Oberef3feld (die Kirch weit wagg!) woor ich schnell
fertig, oo Kleeborderf bin ich neulich (fast) gscheitert! Obwohl ich drei Kilometer neewedroo
geburrn bin!

Nehm doss Rétsel mit Kleeborderf als Beispiel, wie ich ran geh. Ich gugg s neu Bild absichtlich
erscht goor nedd grof3 oo. Les erscht die Losung vom Rétsel vurher unn frdd mich, déss ich
richtig looch. Dann der Hinweistext offs neu Durrf. Bei Kleeborderf: ,,Der Hohenzug gibt einen
Hinweis auf den Dorfnamen.” Nix leichter wie doss, docht ich, unn hobb in die ausgedruckt
Liste mit alle 117 Rhon-Grabfelder Ortsnoome (inkl. Huflar, Sands, Filke!) alle Noome isoliert,
in denne ,,berg* vurkiinnt. Schnell senn owwer Sandberg, Waldberg unn Sternberg ausgschiede.
Aa die KI hodd jimmerlich versagt, im dem sie felsenfest behaupt hodd, s gsiicht Durf wér
Grosseborderf. Lachhaft! Also s Bild vergroflert, alle Glennigkeite bedrocht, n Sportplatz
vergeblich gsiicht, die Kirch oogeguggt, Google Maps aufgemocht, vergleche — unn widder
zugemocht. S woor wie verhext!

Dann docht ich lang, gut, wenn’s irchendwie Oberfloodunge, Vdlkerschhause odder soo iss,
doo kennste dich eh nedd aus. Owwer woss fiir a Durf hodd soo n markante Hiiggel neewedro?!
Doss gidds doch nedd! Unn die Fraa 6mmer widder: ,,Hossdes scho???* Die Stréss gedd
mettedurch, noochs Ortschild nauswiérts komme rechts a boor Baame, mettedinn a griins
Gebidude mit Beschriftung, im Hinnergrund kénnt die Rother Kuppe gsei, dann owwer aa a
weille Kuppel, die doo goor nedd dezu bassd! Ratlosigkeit! S Bild widder vergroBert, zum
zwanzigsde mo n Ortseingang bedrochd (do bin ich doch sicher schon nei gfohrn!), a Stonn
lang KlIs gfiittert, Google Maps émm 180 Grad gedreht, die Dacheindeckung vo die grosse
Scheuer vergleche unn n Neigungswinkel vo den Hiiggel berechert. Nix! Unn dann! Wie aus
heitere Himmel — Kleeborderf!!! Ja!!! Der Judehiiggel rechts, der Radweg onnde, der Sportplatz
,Rote Erde” oowe, der Hof von Leo Bauer, n Werner Grieback sei Haus, die Biogaskuppel vo
Koénnshofe verschwomme im Hinnergrund. Soo eefoch — unn doch soowos vo schwer!!!

Servus, der Eustach.

